
HUDUDIY IQTISODIY 
XAVFSIZLIK VA UNING ASOSIY 
XUSUSIYATLARI

Raximov E. N. 
PhD, Toshkent moliya instituti dotsenti

Annotatsiya: Maqolada hududlarning iqtisodiy xavfsizligini ta’minlash uchun soliq salohiyatini oshirishning ilmiy, nazariy va 
amaliy jihatlari yoritilgan. Iqtisodiy xavfsizlik va soliq salohiyatiga oid ilmiy tadqiqotlar natijalari o‘z aksini topgan. Shuning- 
dek, Qashqadaryo viloyati misolida hududlarni rivojlantirish ko‘rsatkichlari va soliq tushumlari tahlili berilgan. Mavzu 
bo‘yicha muhim xulosalar va amaliy tavsiyalar shakllantirildi.

Kalit so‘zlar: iqtisodiy xavfsizlik, soliq salohiyati, soliq bazasi, yalpi hududiy mahsulot, asosiy kapital qo‘yilmalari, budjet 
daromadlari.
Abstract: The article describes the scientific, theoretical and practical aspects of increasing the tax capacity to ensure the 
economic security of the regions. The results of scientific research on economic security and tax potential are reflected. 
Also, the example of Kashkadarya region provides an analysis of regional development indicators and tax revenues. 
Important conclusions and practical recommendations on the subject are formed.

Key words: economic security, tax potential, tax base, gross regional product, fixed capital investment, budget revenues.
Аннотация: В стате рассмотрены научные, теоретические и практические аспекты повышения налогового потен-
циала для обеспечения экономической безопасности регионов. Отражены резултаты научных исследований по 
вопросам экономической безопасности и налогового потенциала. Также на примере Кашкадаринской области 
проводится анализ показателей развития региона и налоговых поступлений. Сформулированы важные выводы и 
практические рекомендации по теме.

Ключевые слова: экономическая безопасност, налоговый потенциал, налоговая база, валовой регионалный про-
дукт, инвестиции в основной капитал, доходы бюджета.

Dunyoning barcha davlatlarida budjet jarayonini to‘g‘ri rejalashtirish orqali tegishli sohalarni moliyalashti-
rishni amalga oshirish budjetning daromadlar qismiga pul mablag‘larining bir maromda kelib tushishini ta’min-
lashda muhim ahamiyat kasb etadi. Ushbu holat, avvalo, budjetga soliq tushumlarining kelib tushishini to‘g‘ri 
prognoz qilishga bevosita bog‘liq bo‘lib, aynan shu jarayonning tashkiliy-uslubiy jihatdan maqbul tarzda amalga 
oshirilmasligi budjet ijrosida yuqori darajadagi taqchillikni keltirib chiqaradi. Xalqaro moliya institutlarining tahlil-
lariga ko‘ra, 2023-yilda dunyo mamlakatlarining davlat budjetining taqchilligi 1,4 trillion AQSH dollariga [1] teng 
bo‘lishi prognoz qilinib, jahon iqtisodiyotidagi umumiy beqarorlik aksariyat rivojlanayotgan davlatlarda davlat 
budjeti daromadlarini to‘g‘ri rejalashtirishga salbiy ta’sir qilayotganligini ta’kidlash mumkin.

Shu bilan birga, soliq ma’muriyatchiligi sohasida, soliqlar va boshqa majburiy to‘lovlarni yig‘ish, soliq solina- 
digan bazani kengaytirish va soliq to‘lovchilarning huquqiy madaniyatini oshirishda muayyan muammolarning 
mavjudligi mamlakatning ijtimoiy-iqtisodiy rivojlanish dasturlarini moliyalashtirishning barqaror manbalarini 
ta’minlashga salbiy ta’sir ko‘rsatmoqda [2].

Alohida ta’kidlash lozimki, “Ochiq-oshkora va adolatli soliq tizimi iqtisodiyot rivojining eng muhim asosidir. 
Lekin respublikamizda hozirgacha amal qilib kelinayotgan soliq ma’muriyatchiligida ayrim noaniqliklar borligi 
biznes, tadbirkorlik, investitsiya sohalari ravnaqiga to‘siq bo‘layotgan edi. Bu kabi muammolarni bartaraf etish, 
soliq yukini kamaytirish va chinakam bozor iqtisodiyotini rivojlantirish maqsadida davlatimiz rahbari tashab-
busi bilan O‘zbekiston Pespublikasining soliq siyosatini takomillashtirish konsepsiyasi ishlab chiqildi. Xalqaro 
valyuta jamg‘armasi, Jahon banki va boshqa tashkilotlar ekspertlarini jalb qilgan holda, rivojlangan davlatlar 

tajribasi asosida qabul qilingan ushbu konsepsiyada biznes uchun juda katta imkoniyatlar, xalqaro darajadagi 
qulay sharoitlar nazarda tutilgan. Xususan, kelgusi yildan boshlab soliq turlari 19 tadan 15 tagacha qisqar-
moqda. Yuridik shaxslardan olinadigan foyda solig‘i stavkasi 14 foizdan 12 foizgacha, dividendlar va foizlar 
ko‘rinishidagi daromadlar bo‘yicha foyda solig‘i stavkasi 10 foizdan 5 foizgacha pasaytirildi. Yana bir muhim 
jihati, endi soliq stavkalari avvalgiga o‘xshab keskin o‘zgaruvchan bo‘lmaydi. Bu investorlarga uzoq muddatli 
biznes loyihalarini rejalashtirishda qiyinchilik tug‘dirmaydi”.

Albatta, soliq salohiyati hududiy iqtisodiy xavfsizlikni ta’minlashning muhim elementlaridan biridir. Shundan 
kelib chiqqan holda, dastlab “iqtisodiy xavfsizlik” kategoriyasi, uning mohiyatini, tuzilishini va tarkibiy qismlarini 
ko‘rib chiqish maqsadga muvofiqdir.

O‘zining rivojlanish evolyutsiyasida “iqtisodiy xavfsizlik” tushunchasi mutlaqo yangi kategoriya emas, 
albatta. Ammo mazkur tushuncha ijtimoiy hayotimizning barcha sohalarida xavfsizlikni ta’minlash ko‘rinishida 
hozirgi Yevropalik va amerikalik iqtisodchilar tomonidan faol ravishda qo‘llanilishi bundan 70 yil oldin boshlan-
ganligini qayd etish mumkin [3]. Bu tushuncha keng ma’noda “iqtisodiy xavfsizlik mamlakat iqtisodiyotini xavfli 
ta’sirlardan biri” sifatida ko‘rilgan [4].

XX asr oxirida iqtisodiy xavfsizlik tushunchasi yanada dolzarb ahamiyat kasb eta boshladi. Bu davrdagi 
rossiyalik iqtisodchi olimlardan L. I. Abalkin “iqtisodiy xavfsizlik” kategoriyasining ahamiyatiga kuchliroq e`tibor 
bergan holda, “milliy iqtisodiyotning mustaqilligini, uning barqarorligi va mustahkamligini, doimiy yangilanish va 
o‘z-o‘zini takomillashtirishga qodirligini ta’minlovchi sharoit va omillarning yig‘indisi” [5] sifatida ta’riflagan.

Iqtisodchi-olimlardan A. P. Gradov va I. V. Ilinlarning fikricha, “jahon iqtisodiyoti tizimida yoki mamlakat 
hududida ijtimoiy-siyosiy, iqtisodiy yoki ekologik xususiyatidagi fors-major holatlari yuz berishidan qat’i-nazar 
mamlakatning moddiy ne’matlarga bo‘lgan zaruriy muhim ehtiyojlarini qondirishni ta’minlovchi milliy iqtisodiyot 
holatining himoya darajasi iqtisodiy xavfsizligini bildiradi” [6].

Qolaversa, rossiyalik olimlardan V. P. Bikov, O. A. Dembovskaya, E. M. Lebedko kabilarning ilmiy tadqiqot-
larida hudud iqtisodiy xavfsizligi “iqtisodiyotning hozirgi holatini, uning barqarorligi va mutanosibligi, tashqi va 
ichki tahdidlarga chidamlilik darajasi va doimiy rivojlanish siklini tavsiflovchi sharoitlar hamda omillar yig‘indisi, 
ichki va tashqi tahdidlarga munosib himoya ta’sirini ko‘rsatuvchi mexanizmlarni nazarda tutuvchi yaxlit cho-
ra-tadbirlar kompleksi” [7] ekanligini ta’midlaydi.

Shuningdek, bir qator rossiyalik olimlardan E. Grigoreva va L. Gafirovalarning ilmiy tadqiqotlarida davlat va 
hudud iqtisodiy xavfsizligining institutsional jihatlariga asosiy e’tibor qaratilgan. Ularning ilmiy ishlarida Petrenko 
metodologiyasiga ko‘ra, hudud xavfsizligi indikatori orqali xavfsizlik darajasini aniqlash bayon qilingan [8]. Ya’ni

bu yerda:
Zgeneral – hudud xavfsizligi indikatori, 1,3 xavfsizlik sohalari (tabiiy-ekologik, texnik-iqtisodiy va industrial, 

ijtimoiy);
ai – o‘rtacha tortilgan koeffitsiyent;
zi – xavfsizlik ko‘rsatkichi.
Yevropalik olimlardan Z. Simanavichiene va A. Stankevichius tomonidan iqtisodiy xavfsizlik va milliy iqti-

sodiyotga tahdidlar borasida olib borgan ilmiy tadqiqotlarida, davlatning va alohida hududlarning iqtisodiy xavf-
sizligi, iqtisodiy va huquqiy mexanzmlarning hudud iqtisodiy xavfsizligidagi asosiy regulyator-richaglar ekanligi, 
makroiqtisodiy siyosatning iqtisodiy xavfsizlikni ta’minlashga ta’siri o‘rganilgan. Ularning ta’kidlashicha, Yev-
ropa davlatlari tajribasida hududlarning iqtisodiy xavfsizligini ta’minlashda har bir davlat o‘zining “Milliy xavfsizlik 
va rivojlanish strategiyalari”ning muhim tarkibiy qismi aynan iqtisodiy xavfsizlikka qaratilishi, bunda mahalliy va 
umumdavlat iqtisodiy mexanizmlarini qayta ko‘rib chiqilishi maqsadga muvofiqdir. Ularning ilmiy tadqiqotlar-
idagi obyekt sifatida Boltiqbo‘yi davlatlaridan Latviya Pespublikasi “Milliy xavfsizlik strategiyasi”da mamlakat 
hududlarining iqtisodiy xavfsizligini ta’minlashda hududiy barqaror rivojlanish, axborot xurujlariga kontrazved-
kaning mavjudligi, demografik infratuzilmaning rivojlantirish lozimligi qayd etilgan [9].

Rossiyalik olimlar “hudud iqtisodiy xavfsizligi” tushunchasi doirasida quyidagi jihatlarga alohida e’tibor 
qaratishgan: birinchidan, qonuniy, ekologik, ijtimoiy-iqtisodiy va boshqa jihatlar ta’siri hudud iqtisodiy xavfsizlig-
ining muhim omili; ikkinchidan, tizimli nuqtayi-nazardan, butun hudud iqtisodiy xavfsizligiga ta’sir etuvchi omillar 
majmuasi – hududning iqtisodiy rivojlanish holati, tashqi xavflarga nisbatan himoyalanish harakatlarining mav-
judligi va boshqalar.

Shu bilan bir qatorda hududlar iqtisodiy xavfsizligi borasida iqtisodchi olimlar va amaliyotchi mutaxas-
sislarning ilmiy tadqiqotlari va bildirgan fikrlarini quyidagi jadvalda keltirish mumkin (1-jadval):

1-jadval: Hududlarning iqtisodiy xavfsizligini ta’minlash borasida xorijlik olimlar ilmiy tadqiqotlari tavsifi

Iqtisodchi olimlarining 
F. I. Sh Bildirilgan fikr va mulohazalar, ilmiy tadqiqot ishlari tavsifi

N. M. Kalinina [10]

Hududning iqtisodiy xavfsizligi – u yoki bu hududni iqtisodiy sohada ichki va tashqi xavflardan 
himoyalanishni ta’minlovchi, barqaror iqtisodiy o‘sish va takror ishlab chiqarishni amalga 
oshirishga imkon beruvchi, jamiyat ehtiyojlarini qondirish va turli sohalarda milliy manfaatlarni 
himoya qilishga qaratilgan chora-tadbirlarning muqobil tizimi.

V. V. Karpov,

A. A. Korableva [11]

Iqtisodiy xavfsizlik – tashqi omillar ta’siridan hududning iqtisodiy mustaqilligini ta’minlovchi 
hudud iqtisodiyotining holati va hudud iqtisodiyotining barqaror, chidamli, uzluksiz rivojlanishi 
hamda o‘sishi hisoblanadi.

G. Xuber,

P. Rexm,

M. Schlesinger,

R. Valletta [12] 

Ilmiy ishlarida hudud iqtisodiy xavfsizligiga ta’sir etuvchi xavf va xatarlarni tasniflab, 
tavsiflagan. Iqtisodiy xavfsizlik indeksi borasida ilmiy tadqiqotlar olib borgan. Hududlar 
iqtisodiy xavfsizligiga tas’ir etuvchi omillarni ko‘rib o‘tgan. 

Professor H. Abulqosimov “iqtisodiy xavfsizlik” ilmida dastlabki ilmiy tadqiqotchilardan biri hisoblanadi. 
Uning fikricha, iqtisodiy xavfsizlikni ta’minlamasdan turib, davlat iqtisodiy rivojlanishga erisha olmaydi. Bu borada 
institutsional mexanizmlarni to‘liq shakllantirish va ularning vakolatlarini aniq belgilash maqsadga muvofiqligini 
alohida ta’kidlab o‘tadi. Shuningdek, iqtisodiy xavfsizlik – mamlakat iqtisodiy rivojlanishining asosiy yo‘nalish-
laridan biri hisoblanib, u o‘zida tashqi va ichki omillar ta’sirida iqtisodiy tizim rivojlanishiga ta’sirlarni baholovchi 
mexanizmdir [13], deya qayd etadi.

Bundan tashqari, iqtisodchi olimlardan Sh. Allayarovning ilmiy ishlarida moliyaviy xavfsizlik sharoitida soliq 
intizomini mustahkamlash masalalari ko‘rib chiqilgan. Bu borada, soliq intizomining moliyaviy xavfsizlikka ta’siri 
keng o‘rganilgan.

Shuningdek, A. Burxanov o‘z ilmiy ishlarida mamlakat moliyaviy xavfsizligining makroiqtisodiy ko‘rsat-
kichlarga bog‘liqligi borasida ilmiy tadqiqotlar olib borgan [14].

M. Kadirov tomonidan esa “O‘zbekiston Pespublikasi iqtisodiy xavfsizligini ta’minlashda innovatsion-inves-
titsion faoliyatni takomillashtirish” borasida ilmiy tadqiqotlar olib borilgan bo‘lib, uning ilmiy ishlarida innovat-
sion-investitsiya xavfsizlik holatini baholash indikatorlari ishlab chiqilgan [15].

Yuqoridagi olimlarning ilmiy-tadqiqotlari natijalarini o‘rganish davomida davlatning iqtisodiy xavfsizligiga 
ta’sir etuvchi xavflarni quyidagicha tasniflash mumkin (2-rasm).

IC
H

K
I X

A
R

Qonunchilik hujjatlari bilan bog‘liq xavflar

Investitsiya jarayonlari bilan bog‘liq xavflar

Innovatsion jarayonlar bilan bog‘liq xavflar

Axborot xurujlari bilan bog‘liq xavflar
Ijtimoiy-iqtisodiy hodisalar bilan bog‘liq 
xavflar
Tabiiy resurslar bilan bog‘liq xavflar

Ekologik vaziyat bilan bog‘liq xavflar

Tashqi xavflar

Tashqi iqtisodiy vaziyat bilan bog‘liq xavflar

Geosiyosiy xavflar

Tashqi innovatsion xavflar

Global ekologik xavflar

Tashqi axborot xurujlari

Davlatning 
iqtisodiy faoliyati

1-rasm: Davlatning iqtisodiy xavfsizligiga ta’sir etuvchi xavflar tasnifi

Ushbu tasnifdan ko‘rinib turibdiki, davlatning iqtisodiy xavfsizligiga yirik ikki guruh, ichki va tashqi xavflar 
guruhi doimiy o‘zining ta’sirini o‘tkazmasdan qolmaydi. Bu xavflarni, ya’ni ichki xavflarni bartaraf etish dav-
latning iqtisodiy xavfsizlik siyosatiga bog‘liq bo‘lsa, tashqi xavflar guruhi fors major holatlar ekanligidan kelib 
chiqsak, bu ko‘p tomonlama va pragmatik ahamiyat kasb etishini ko‘ramiz.

Hudud iqtisodiy xavfsizligi ham davlat iqtisodiy xavfsizligiga bevosita bog‘liq bo‘lib, hudud iqtisodiy xavf-
sizligi – iqtisodiyot va davlat hokimiyati institutlarining hudud iqtisodiyotini barqaror va davomiy rivojlanishini 
ta’minlovchi immunitetdir. Bu borada “hudud darajasida iqtisodiy xavfsizlikni ta’minlashdagi asosiy muammo 
hududlarning ilmiy-texnik va innovatsion imkoniyatlari turlicha ekanligi, tabiiy sharoit – hududlar iqlimidagi farqlar 
hisoblanadi [16]. Aytish mumkinki, hududiy va hududiy rivojlanishdagi nomutanosibliklarning natijasi o‘laroq, iqti-
sodiy xavfsizlikning muhim ko‘rsatkichi bo‘lgan O‘zbekiston Pespublikasi hududlaridagi aholi turmush darajasi 
va boshqa ko‘plab hududiy-iqtisodiy ko‘rsatkichlar bo‘yicha tabaqalanish – hudud iqtisodiy xavfsizligi ko‘rsatki-
chining kritik miqdori, bo‘lishi mumkin.

Shuningdek, “hududiy iqtisodiy xavfsizlik”ka aniq ta’rifni berish uchun bu tushunchaning tarkibiy tuzilishi, 
unga ta’sir etuvchi omillar, xavfsizlikni ta’minlash choralari hamda sharoitlarni aniqlash talab etiladi. 

2-rasm: “Hududiy iqtisodiy xavfsizlik” tushunchasining muhim tarkibiy qismlari va elementlari

2-rasmdan kelib chiqqan holda, “hududiy iqtisodiy xavfsizlik” tushunchasiga bildirilgan fikrlardan xulosalar 
qilib, “hududiy iqtisodiy xavfsizlik” tushunchasi tarkibi va muhim elementlari borasida quyidagi mulohazalarni 
keltirish mumkin:

● subyektlarning (shaxs, jamiyat va davlat) hayoti uchun muhim iqtisodiy manfaatlariga xavf soluvchi 
tashqi va ichki iqtisodiy omillar va tahdidlarni tavsiflash asosiy elementlardan biridir;

● qisqa va o‘rta muddatda (3-5 yil) hududiy ijtimoiy-iqtisodiy rivojlanish tizimiga zarar yetkazuvchi omil- 
larni aniqlash va ularni monitoring qilib borish;

● hududiy iqtisodiy xavfsizlikka doir bo‘lgan hududiy manfaatlarni tavsiflovchi mezonlar va o‘lchovlarni 
aniqlash, ularni tasniflash;

● hududiy iqtisodiyot raqobatbardoshligi va rivojlanishiga salbiy ta’sir etuvchi omillar ta’sirini yumshatish, 
ularni bartaraf etishga qaratilgan hududiy iqtisodiy siyosatni olib boruvchi institutsional mexanizmlarini 
shakllantirish;

● hududiy iqtisodiy xavfsizlikni ta’minlashga qaratilgan strategiyaning muhim qismi iqtisodiyotni har 
qanday o‘zgarish va tashqi ta’sirlarga chidamliligini ta’mishlovchi chora-tadbirlarni qabul qilishni ko‘zda 
tutadi, iqtisodiy xavfsizlik sohasidagi faoliyat esa hududiy iqtisodiy boshqaruv faoliyati sohasi hisobla-
nadi.

Hududiy iqtisodiy xavfsizlikni kengroq tasavvur etish uchun, unga ta’sir etuvchi omillarni ko‘rib o‘tish 
maqsadga muvofiqdir. Ya’ni, iqtisodiy adabiyotlarda bu borada ta’sir etuvchi omillar 3 ta yirik guruhga ajratilgan. 



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

340 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2023-yil, dekabr.  № 11-12-sonlar.

Obyektiv xavf-
xatarlar

Ichki xavflar

Subyektiv 
xavflar

To‘g‘ridan-to‘g‘ri 
ta’sir etuvchi 

xavflar

Tashqi ta’sir 
etuvchi xavflar

Bilvosita ta’sir 
etuvchi xavflar

Hududiy-iqtisodiy 
xavfsizlikka ta’sir etuvchi 
omillar-xavflar guruhlari

3-pacm: Hududiy iqtisodiy xavfsizlikka ta’sir etuvchi omillar-xavflar guruhlari

Hududiy iqtisodiy xavfsizlikka ta’sir etuvchi omillarning guruhlanishi quyidagicha: ta’sir etuvchi omillarning 
manbasiga ko‘ra – ichki va tashqi omillar; omillarning turlariga ko‘ra – obyektiv va subyektiv omillar; omillarning 
ta’sir etish ko‘rinishga ko‘ra – bevosita va bilvosita omillar [17].

Hududiy iqtisodiy xavfsizlikka ta’sir etuvchi tashqi omillar – xavflar turkumini o‘rganish ham muhimdir 
(2-jadval).

2-jadval: Hududiy iqtisodiy xavfsizlikka ta’sir etuvchi tashqi omillar-xavflar
Omillar-xavflar manbasi

Jahon iqtisodiyoti
Xalqaro mehnat taqsimoti

Xalqaro kapital bozori
Xalqaro moliya bozori

Xalqaro mahsulot va xizmatlar bozori
Xalqaro valyuta bozori
Xalqaro mehnat bozori

Shu o‘rinda, hududiy iqtisodiy xavfsizlikka ta’sir etuvchi ichki omillar – xavflar guruhiga quyidagilarni kiritish 
mumkin:

3-jadval: Hududiy iqtisodiy xavfsizlikka ta’sir etuvchi ichki omillar – xavflar
Omillar-
xavflar 

manbasi
Turlari 

Milliy 
iqtisodiyot

Mamlakat hududlarining tabiiy resusrlarining iqtisodiy to‘g‘ri taqsimot qilinmaganligi;
Tabiiy komponentlar sabab soliq bazasining to‘liq shakllanmasligi;
Soliq va ijtimoiy to‘lovlarning sezilarli oshishi;
Investitsiyalarning mamlakat yalpi ichki mahsulot (YAIM) tarkibida kamayib borishi;
Asosiy ishlab chiqarish tarmoqlariga ishlab chiqarish hajmining kamayishi;
Iqtisodiyotning monopolizatsiyalashuvi;
Asosiy fondlar tarkibining keskin o‘zgarishi;
Ish bilan bandlikning keskinlashuvi;
Ishsizlik va infyatsiya darajasining o‘sishi.

Huquqiy va 
ma’muriy 
tuzilmalar

Davlat xaridlari va korrupsiya borasidagi huquqiy tartibga solinmagan jihatlar;
“Yashirin iqtisodiyot” va “pul yuvish” borasidagi tartibga solish kerak bo‘lgan jihatlar;
Jamiyatning huquqbuzarlik darajasi;
Jamoaviy munosabatlardagi huquqbuzarlik va jinoyatchilik darajasi.

Budjet tizimi va 
siyosatti

Budjet daromadlarining nobarqarorligi;
Moliyaviy nazoratchilar va budjetga soliq to‘lovchilar o‘rtasidagi moliyaviy majburiyatlarning 
bajarilmasligi;
Budjet daromadalrining maqsadsiz ishlatilishi;
Budjet xarajatlarining makroiqtisodiy ko‘rsatkichlarga nomutanosibligi;
Budjet zaxirasining ratsioniga rioya etilmasligi.

Ijtimoiy siyosat

Daromadlar o‘rtasida yirik farqlarning mavjudligi, kambag‘allik darajasi;
Me’yoriy yashash tizimiga rioya etilishi;
Hayot darajasi va sifati;
Ijtimoiy himoya muhtoj aholi qatlamining himoya qilinmasligi;
Tug‘ilish, o‘lim darajasi me’yori;
Migratsiya jarayonlarining nazoratsizligi.

Ilmiy-texnik 
siyosat

Ilmiy-texnik-innovatsion potensial darajasi;
Fundamental ilmiy darajasining pasayishi;
Davlat ilmiy-texnik-innovatsion siyosatining belgilanmaganligi;
Ilmiy xodimlarning, mutaxassislarning boshqa sohalarga yoki davlatdan chiqib ketishi holatlari.

Moliya bozori
Investitsiyalarni jalb qilishdagi samarasiz faoliyat olib boruvchi fond bozori;
Peal sektor tarmoqlaridan moliyaviy resurslarning maqsadsiz chiqib ketishi;
Mamlakatdan kapitalning “qochishi”.

Shuningdek, tadqiqodlarimiz davomida hududlar iqtisodiy xavfsizligiga ta’sir etuvchi omillarni nafaqat 
boshqa iqtisodchilar kabi ichki va tashqi omillar guruhiga, undan tashqari, ularni harakatlantiruvchi va chek-
lovchi omillar sifatida ham ko‘rib chiqish mumkin.

4-pacm: Hududiy iqtisodiy xavfsizlikka ta’sir etuvchi omillar

Keltirilgan omillar tasniflanishi shuni ko‘rsatmoqdaki, o‘zining ta’sir ko‘rsatish yo‘nalishiga ko‘ra bitta 
omilning o‘zi tahdid sifatida ham, shuningdek, imkoniyatlar sifatida ham namoyon bo‘lishi mumkin. Xususan, 
hududning innovatsion rivojlanishi yoki axborot-texnologiyalarga asoslanganligi hududiy iqtisodiy xavfsizlikni 
ta’minlashga yoki aksincha ularning nofaol faoliyati hududiy iqtisodiy xavfsizlikka ko‘proq salbiy ta’sir etishini 
omillarning qarama-qarshi harakatini ifodalaydi.



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

342 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2023-yil, dekabr.  № 11-12-sonlar.

Ushbu bildirilgan fikrlar asosida aytish mumkinki, hududiy iqtisodiy xavfsizlik – hududning iqtisodiy rivojla-
nish holatini tavsivlovchi ko‘rsatkichlarning yaxlit majmuasi bo‘lib, hududlarning iqtisodiy rivojlanishiga salbiy 
ta’sir etuvchi omillarni bartaraf etish, iqtisodiyot tarmoqlarini tashqi salbiy ta’sirlardan himoyalash darajasidir. 
Hududiy iqtisodiy xavfsizlikni ta’minlash hudud iqtisodiyotiga ta’sir etuvchi omillarni baholash va ularning ta’sir-
larini (salbiy ta’sirini) kamaytirish borasida lozim bo‘lgan choralarni nazarda tutadi.

Yuqoridagi fikrlar asosida shuni alohida ta’kidlash lozimki, hududiy iqtisodiy xavfsizlik hududning nafaqat 
iqtisodiy rivojlanishidaga to‘siqlarni hisobga oladi, balki siyosiy, huquqiy, ijtimoiy darajada rivojlanish, hayot 
darajasini hisobga oluvchi muhim mexanizm hisoblanadi.

